
Мавзу: Иқтисодий судларда мулк ҳуқуқи ва бошқа ашёвий ҳуқуқларни ҳимоя қилиш билан боғлиқ қонун ҳужжатларини қўллаш масалалари. 
1. Мулк ҳуқуқи деганда нимани тушунасиз? 

A) Мулкдор томонидан ўз мол-мулкини ихтиёрий равишда эгаллаши ва ундан фойдаланиши ҳуқуқидир;

B) Ер, сув, ўсимлик ва ҳайвонот дунёси, корхоналар, ашёлар, шу жумладан бинолар, квартиралар, иншоотлар, асбоб-ускуналарга бўлган ҳуқуқдир;
C) Шахснинг ўзига қарашли мол-мулкка ўз хоҳиши билан ва ўз манфаатларини кўзлаб эгалик қилиш, ундан фойдаланиш ва уни тасарруф этиш, шунингдек ўзининг мулк ҳуқуқини, ким томонидан бўлмасин, ҳар қандай бузишни бартараф этишни талаб қилиш ҳуқуқидан иборатдир;
D) Тўғри жавоб йўқ.
2. Мулк ҳуқуқининг субъектлари қуйидагилардир: 
A) Фуқаролар, юридик шахслар, давлат;

B) Фуқаролар, фуқаролиги бўлмаган шахслар, тижорат ташкилотлари;

C) Давлат органлари, юридик шахслар ва уларнинг филиаллари, 18 ёшга тўлган фуқаролар;
D) В ва С жавоблар тўғри.
3. Қуйидагилардан қайси бири ашёвий ҳуқуқ ҳисобланмайди? 
A) Хўжалик юритиш ҳуқуқи ва оператив бошқариш ҳуқуқи;
B) Ер участкасига бўлган ижара ҳуқуқи;
C) Мерос қилиб қолдириладиган ер участкасига умрбод эгалик қилиш ҳуқуқи;
D) Сервитут.

4. Қуйидаги жумлада тушириб қолдирилган сўзларни ўрнига қўйиб чиқинг. 
Мулкдор бўлмаган, лекин кўчмас мол-мулкка 15 йил давомида ёки бошқа мол-мулкка 5 йил давомида ўзиники каби ________ эгалик қилган шахс бу мулкка мулк ҳуқуқини олади.
А) ҳалол;
В) ошкора;

С) узлуксиз;

D) барча жавоблар тўғри.

5. Тўғри жавобни танланг. 
Мулкдорга мол-мулкка эгалик қилиш, ундан фойдаланиш ва уни тасарруф этиш учун қанча муддат белгиланган? 

A) кўчар мулк учун беш йил, кўчмас мулк учун ўн беш йил;

B) ер майдони ижарага берилганда эллик йилгача, бироқ ўттиз йилдан кам бўлмаган муддатга;

C) муддатнинг белгиланишига йўл қўйилмайди;
D) A ва B жавоблар тўғри.

6. Жумлани тўлдиринг. 

Мулкдорлардан бири ўз улушини бошқа шахсга сотган вақтида қолган мулкдорлар сотилаётган улушни у сотиладиган нархда ва бошқа тенг шартларда имтиёзли сотиб олиш ҳуқуқига эгадирлар, ...
A) шартномада назарда тутилган ҳоллардан ташқари;

B) қонун ҳужжатларида бошқача ҳол назарда тутилган бўлмаса;

C) кимошди савдоси орқали сотиш ҳоллари бундан мустасно;

D) агар улушини сотаётган мулкдорнинг розилиги мавжуд бўлса.

7. Қуйидаги жумлада тушириб қолдирилган сўзларни ўрнига қўйиб чиқинг. 
Мулк ҳуқуқи мулкдорнинг ихтиёрий суратда мажбуриятни бажариши, мулкдорнинг мол-мулк тақдирини ҳал қиладиган бир томонлама қарор қабул қилиши, суд қарори асосида мол-мулкни олиб қўйиш (сотиб олиш) йўли билан, шунингдек ________ бекор бўлади.

А) табиий офат натижасида;

В) мулк ҳуқуқини бекор қилувчи қонун ҳужжатларига асосан;

С) мулк билан боғлиқ шартнома бекор қилинган ёки ҳақиқий эмас деб топилганда;

D) национализация, реквизиция ва мусодара қилинганида.
8. Қуйидаги жумлада тушириб қолдирилган сўзларни ўрнига қўйиб чиқинг. 
Ер участкалари давлат ёки жамият эҳтиёжлари учун олиб қўйилиши муносабати билан фуқаролар мулкида бўлган уйлар (квартиралар) бузилган тақдирда, мулкдорларга ________, уй-жой майдонининг ижтимоий нормасидан кам бўлмаган саҳндаги, барча қулайликлари бўлган, аввалгисига тенг қимматли бошқа турар жой мулк қилиб берилади ҳамда дов-дарахтларнинг бозор қиймати тўланади ёхуд бузилаётган уй (квартира), бошқа иморатлар, иншоотлар ва дов-дарахтларнинг бозор қиймати, шунингдек ер участкасига бўлган ҳуқуқнинг бозор қиймати тўлиқ ҳажмда тўланади. 

А) уларнинг танлови бўйича ва тарафлар келишувига кўра;

В) қонунда белгиланган тартибда;

С) уларнинг танлови бўйича;

D) бузиш харажатлари қопланган ҳолда.

  
 9. Хусусий мулк билан боғлиқ қуйидаги қайси қоида ҳозирги пайтда бекор қилинган? 
1. Қонун ҳужжатларидаги хусусий мулк ҳуқуқини амалга ошириш билан боғлиқ ҳолда юзага келадиган барча бартараф этиб бўлмайдиган зиддиятлар ва ноаниқликлар мулкдорнинг фойдасига талқин этилади. 

2. Хусусий мулк муносабатларини тартибга солувчи қонун ҳужжати мулкдорнинг ҳуқуқий ҳолатини ёмонлаштирган ёки мулкдорга қўшимча мажбуриятлар юклаган тақдирда, орқага қайтиш кучига эга эмас. 

3. Давлат мулкини хусусийлаштириш жараёнида вужудга келган хусусий мулк дахлсиздир. Хусусийлаштириш натижалари қайта кўриб чиқилмайди ва бекор қилинмайди.

A) 1-қоида;
B) 2-қоида;
C) 3-қоида;

D) Ҳеч қайси бекор қилинмаган.
10. Қуйидаги жумлада тушириб қолдирилган сўзларни ўрнига қўйиб чиқинг. 
Мулкдор хусусий мулк ҳуқуқининг бекор қилинишига олиб келадиган қарорга рози бўлмаган тақдирда, бу қарор ________ амалга оширилиши мумкин эмас. 

A) келтирилган барча зарарлар тўлиқ қоплангунча;

B) у рози бўлгунга қадар; 

C) суд томонидан низо ҳал этилгунига қадар; 

D) мажбурий тартибда.

